
ЈАКИМОВСКИ: МИСАЈЛОВСКИ И ЈАНАКИЕВСКИ СЕ ТВОРЦИ НА 
ПЛАНОТ ЗА АЛУМИНА, ОСТАНАТОТО СЕ САМО ДЕТАЛИ

Ова не е проект на Стевчо, ова е проект на ВМРО-ДПМНЕ и на владата на 
ВМРО-ДПМНЕ. И продажбата и нарачките на урбанистичките планови и 
измените што се правени. Се тоа наидувало на поддршка од мене и сега 
овој проект наидува на поддршка, рече градоначалникот на општина Карпош 
Стевчо Јакимовски на брифингот со новинар за проектот кај Алумина.   

Јакимовски на новинарите им го објасни историјатот на продажбата на 
земјиштето на оваа локација и неколкуте измени на деталниот урбанистички 
план кои биле извршени на барање на инвеститорите и тогашните 
министри на ВМРО-ДПМНЕ, а биле поддржани од сите советнички групи и од 
градоначалникот Јакимовски.

-Овој проект мојата поддршка и од општина Карпош ја има од 2009 година 
па навака. Ова што сега се случува е чиста политика. Факт дека е чиста 
политика е тоа што претходните одобрувања ги давале министри од ВМРО-
ДПМНЕ а сега се тие најгласни противници. Тие знаат да кажат „ама тоа било 
друго ВМРО-ДПМНЕ“. Господинот Мисајловски е актуелен потпретседател на 
ВМРО-ДПМНЕ и пратеник во Собранието н Р. Македонија. Кога е продавана 
Алумина надлежен министер во Владата бил господинот Зоран Ставрески. 
Тој е сега советник на Христијан Мицкоски за локална самоуправа. Што значи 
партијата си има кадровски континуитет, меѓутоа очигледно се обидуваат 
различно да размислуваат кога се на власт и кога се во опозиција, нагласи 
Јакимовски. 

Градоначалникот на Карпош исто така објасни дека во сите претходни 
планови на оваа локација биле предвидени згради со височина од 105 метри.

Интензивно се работи на улицата „Јуриј Гагарин“  во населбата Козле. 
Станбениот објект со број 49, ќе добие нова фасада, а ја реализира ДГПТУ 
,,Алегна 71″ ДОЕЛ Скопје , а на истата улица се имплементира и целосно 
нова атмосферска канализација, која е во должина од 270 метри. Во 
атмосферската канализација се поставува цефка со димензии на Ф300, а 
изведувач на истата е ПМИЗОО ,,Енергомонтажа” Скопје.

ГРАДЕЖНИ АКТИВНОСТИ НА УЛ.ЈУРИЈ ГАГАРИН

ЈАКИМОВСКИ ДО ВМРО-ДПМНЕ: КАКО АЛУМИНА ДОДЕКА БЕВТЕ 
НА ВЛАСТ БЕШЕ „ПРОЕКТ“, А СЕГА Е „БИЗНИС“?

 

Реакција на градоначалникот на општина Карпош Стевчо Јакимовски на прес 
конференцијата на ВМРО-ДПМНЕ во врска со деталниот план за „Алумина“:

ВМРО ДПМНЕ да престане да ја замајува јавноста со своите „тралала“ 
соопштенија. Тие треба да одговорат на јавноста како „Алумина“, додека тие 
беа на власт да биде „проект“, а сега кога се опозиција нивниот „проект“ да 
стане „бизнис“.

Нека не кинат зелени со наводни одземања на ингеренции на општината 
за владата да го изгласала деталниот план. Моето искуство со Христијан 
Мицкоски говори дека исто вака и за проектот Ист Гејт долго се инаетеше 
додека не се испазари.  Па потоа Христијан излижа тоа што плукаше. Ај што 
лижеше тој, мораа да излижат тоа што плукале и неговите советници од Гази 
Баба кои обесчестени и понижени мораа да го гласаат деталниот план за Ист 
Гејт. Така ќе биде и сега додека го направи пазарот па потоа по принципот 
„маж рекол, маж одрекол“ тој и неговата арамиска дружина ќе си живеат 
среќно.

За разлика од нив јас проектот „Алумина“ секогаш сум го поддржувал и ќе го 
поддржувам. И кога биле министри Миле Јанакиевски и Владо Мисајловски – 
Кендо и сега кога е Бочварски затоа што и тогаш и сега мислам дека е добар 
проект. 

ХУМАНИТАРЕН КОНЦЕРТ ЗА ЛЕО ВО ООУ,,БРАТСТВО”

Под мотото ,,Свириме и пееме за Лео”, ООУ ,,Братство”, во средата, 
организираше хуманитарен концерт, со цел да се помогне во лекувањето на 
осумнаесетгодишниот Леонид. Во организација на наставничката по музичко 
образование, Лиридона Сума, во соработка со одделенските наставници 
од прво, второ и трето одделение, со музички настапи на учениците од 
истоименото училиште, се потрудија да бидат дел од помошта за собирање 
финансиски средства за лекувањето на Лео. Инаку, за третманот на Леонид, 
потребни се 800.000 евра, а вакви концерти изминативе денови се одржаа и 
на повеќе локации ширум државата.

 

Преставниците од Светска банка ја поздравија оваа иницијатива, која се 
реализира преку Проектот за подобрување на социјалните услуги. Имено, 
овој Проект го спроведува МТСП во чии рамки беше формиран и „Центарот 
за поддршка на деца со попреченост и нивните семејства – МоПи“, кој 
обезбедува индивидуално дизајнирани услуги, според потребите на секое 
дете а воедно го подобрува и квалитетот на живот на нивните семејства. 
Оттука, потпретседателката на Светска банка за Европа и Централна Азија, 
Антонела Басани, ја посочи оваа установа како успешен регионален модел 
кој треба да послужи како пример за поттикнување и на другите општини, 
да обезбедат сеопфатна услуга за децата од оваа категорија и за нивните 
семејства.

РЕАКЦИЈА НА ГРАДОНАЧАЛНИКОТ НА ОПШТИНА КАРПОШ 
СТЕВЧО ЈАКИМОВСКИ НА ПРЕС КОНФЕРЕНЦИЈАТА НА ВМРО-
ДПМНЕ

ВМРО-ДПМНЕ продолжува со смешните соопштенија околу проектот Алумина. 
Многу не потсетуваат на кокошката која ја бркал петелот а таа си викала: 
„Да застанам?! Или… Море ај да свртам уште некое кругче, да не помисли 
дека сум лесна женска“.

Вака Мицкоски и неговата арамиска дружина вртеа кругчиња и околу проектот 
„Ист Гејт“. Вртеа, вртеа и застанаа тогаш кога го договорија пазарот. Јавноста 
да не се возбудува околу пресовите и соопштенијата на ВМРО-ДПМНЕ. И сега 
се пазарат и ќе гласаат за Алумина.

Изградбата на „Ист Гејт“ и објектот околу него е убав проект, но јас сум 
сигурен дека нашиот проект во Карпош е најубав. А Мицкоски се декларира 
дека работи за доброто на граѓаните. Јас знам дека и сега ќе гласа за доброто 
на граѓаните, ама во анкетната предигра малку да изработи и за себе. Нема 
потреба од нервоза, се познаваме добро.

Во духот на празничната магија, жителите на Карпош се забавуваа и неделно 
се опуштија со звуците на поп и народната музика на плоштадот ,,Делфина” 
во Влае. Под наслов ,,Ритамот на празниците”, се одржа предновогодишна 
забава на која присуствуваа голем број на граѓани од Карпош и пошироко. 
На овој музички спектактл, атмосферата ја загреаа познатите изведувачки 
ѕвезди, групата Љубојна, Диџеј Шорти пи, Верица Ристевска, Трајче Ѓоргиев и 
Стојне Николова.

                Најмалите жители имаа можност да погледнат театарска претстава, 
која им ги стопли срцата и која беше проследена со огромно внимание. 
Желбата за забава токму пред ваквите празници е голема, па ниту ладното 
време не ги поколеба карпошани да излезат и да поминат неколку часа во 
дружба со музичарите.

                Новогодишните и божиќните празници се период кога семејството 
е сплотено и кога се посакуваат најубавите желби. Општина Карпош ви 
посакува здравје и успешна Нова 2024 година и Божиќни празници.  

НОВОГОДИШНИОТ РИТАМ СЕ СЛУШНА ВО КАРПОШ

НИКОЛА РАДОЊАНИН ГО ОСВОИ ПРВОТО МЕСТО НА 
ДРЖАВНОТО ПРВЕНСТВО ВО ШАХ ЗА ОСНОВЦИ

Осмoодделенецот Никола Радоњанин од ООУ „Лазо Трповски“ го освои првото 
место на Државното првенство за основни училишта во шах (во категорија за 
ученици од шесто до деветто одделение), кое се одржа на 22 декември  во 
Охрид.

Организатор на првенството е Федерацијата на училишни спортови на 
Македонија, а Никола согласно пропозициите, беше предводен од менторот 
Стефан Симовски.

Инаку, Никола Радоњанин годинава успешно учествуваше на неколку  
шаховски турнири, и тоа: на Отвореното градско првенство за млади во шах 
(до 18 години) во Куманово, на кое го освои првото место во категорија 14 
години, на Меѓународниот шаховски фестивал „Езерска кралица“ во Охрид 
на кое се закити со прво место во категорија 14 години, на Младинскиот 
шаховски турнир Наум Наумовски – Борче што се одржа во Скопје и го освои 
третото место во категорија 14 години, а исто така имаше висок пласман на 
турнирот Скопје опен -Балкан опен Б.


